
Аннотация. Мақоладан оилада оила аъзоларининг спортга бўлган қизиқишларини 

уйғотиш, айниқса, ёшлар орасида спортни кенг тарғиб қилиш, аҳоли ўртасида спортга бўлган 

маданиятни ошириш ва соғлом турмуш тарзини шакллантиришда спорт психологиясининг 

аҳамияти келтирилган. 

Калитли сўзлар. Спорт, уйғотиш, ёшлар, кенг тарғиб қилиш, аҳоли, маданият, соғлом 

турмуш тарзи, психология. 

 

Муҳтарам Президентимиз Шавкат Мирзиёев олдимизга мамлакатимизнинг барча 

ҳудудларида оммавий спортнинг инсон ва оила ҳаётидаги муҳим аҳамияти, унинг жисмоний ва 

маънавий соғломликнинг асоси эканини тарғиб-ташвиқ қилиш, ҳаётга катта умид билан кириб 

келаётган ёшларни зарарли одатлардан асраш, уларга ўз қобилият ва истеъдодларини рўёбга 

чиқаришлари учун зарур шарт-шароитлар яратиш, улар орасидан иқтидорли спортчиларни 

саралаб олиш ҳамда мақсадли тайёрлаш тизимини такомиллаштириш борасида муҳим ва долзарб 

вазифаларни қўйдилар. Бунинг учун аввало, спортнинг оммавийлигини янада ошириш 

мақсадида бугунги кунда аҳолининг барча қатламлари, хусусан, уюшмаган ёшлар, оилалар 

ўртасида ҳар йили 53 мингдан ортиқ оммавий спорт мусобақалари ўтказиб келинмоқда. Мазкур 

мусобақаларга ҳозиргача 5 миллиондан зиёд аҳоли қамраб олинди [1-86]. 



 

 

24 

FAN, TA'LIM, MADANIYAT VA  INNOVATSIYA    Jild: 01  Nashr: 01 (2022) 

Бу каби ислоҳотларни давом эттириш ва самарадорлигини ошириш мақсадида кўп йиллик 

иш режаси ишлаб чиқилган бўлиб, 2025 йилга бориб республикамиз аҳолисининг қарийб 30 

фоизини доимий спорт билан машғул бўлишларига эришишни мақсад қилганмиз. 

Шуни алоҳида таъкидлаш керак, республикамизнинг барча ҳудудларида бўлгани каби 

Навоий вилоятида ҳам жисмоний тарбия ва оммавий спорт энг долзарб масалалардан бирига 

айланган. 

Барча соҳаларда бўлгани каби спорт соҳасида ҳам бир қанча камчилик ва муаммолар йўқ 

эмас. Биз таълим-тарбияни, аввало, оиладан бошлар эканмиз, спорт билан мунтазам 

шуғулланиш, жисмоний фаоллик ва соғлом турмуш тарзини шакллантириш ҳамда 

ривожлантириш, соғлом овқатланиш рационини ҳам, албатта, оилада соғлом-психологик 

муҳитни қарор топишини инобатга олишимиз керак. Оилада фарзандларнингспортга бўлган 

қизиқиши, спорт билан шуғулланиши, чиниқиши, саломатлик учун ижобий таъсири, оила 

аъзоларининг спорт билан мунтазам шуғулланишлари учун ота-оналаримиз бирдек 

масъулдирлар. Навоий вилояти ёшларининг ҳар жиҳатдан соғлом ва баркамол бўлиб 

улғайишларини таъминлаш мақсадида ҳудудда спорт инфратузилмасини янада мустаҳкамлаш, 

замонавий спорт объектларини қуриш ва моддий-техник базани ривожлантиришга алоҳида 

эътибор қаратилди. Шу мақсадда вилоятда бир қатор ижобий ишлар амалга оширилмоқда. 

Айни вақтда Навоий вилоятида мавжуд спорт иншоотлари сони жами 1 800 тани ташкил 

этади. Жумладан, халқ таълими тизимида 1318 та, жисмоний тарбия ва спорт бошқармаси 

тасарруфида 101 та спорт иншоотлари, ўрта махсус ва касб-ҳунар коллежлари ва академик 

лицейларда 251 та, олий таълим муассасаларида 16 та, спорт клубларида 63 та ва бошқа 

ташкилотлар тасарруфида 51 та спорт иншооти мавжуд. 

Вилоят жисмоний тарбия ва спорт бошқармаси тизимидаги ташкилот ва муассасаларда 

жами 1 208 та штат бирлиги мавжуд бўлиб, амалда 1278 нафар ходим фаолият юритиб келмоқда. 

Шундан 595 нафари тренер-ўқитувчи, уларнинг 191 нафари хотин-қизлардир. Тренер-

ўқитувчиларнинг 356 нафари олий маълумотли, 239 нафари ўрта-махсус маълумотга эга. 

Навоий вилоятида спорт билан мунтазам шуғулланувчилар сони 90 647 нафарни (шундан 

32 606 нафари хотин-қизлар) ташкил этади. 

Болаларни оммавий спорт ҳамда спортнинг кенг тарқалган турлари билан шуғулланишлари 

учун етарлича имконият йўқлигини ҳам эътибордан қочирмаслигимиз керак, деб ўйлайман. 

Болалар спортини ривожлантириш юртимизда ҳар томонлама баркамол авлодни вояга етказиш 

йўлида амалга оширилаётган эзгу ишларнинг устувор йўналишини белгилаб беради. 

Хулоса ўрнида шуни айтиш мумкинки,  оилада оила аъзоларининг спортга бўлган 

қизиқишларини уйғотиш, айниқса, ёшлар орасида спортни кенг тарғиб қилиш, аҳоли ўртасида 

спортга бўлган маданиятни ошириш ва соғлом турмуш тарзини шакллантиришда спорт 

психологиясининг аҳамияти катта. Болаларни ёшликданоқ жисмоний маданият руҳида ўстириш 

келажакда уларни соғлом ва баркамол, жисмонан етук, маънан бақувват бўлган ёшларни 

тарбиялайди. 

Дарҳақиқат, оилада ота-оналар ўзлари жисмоний тарбия билан шуғулланиб, оилада 

чиниқтириш ишларини ташкил этиб ва эрталаб бажариладиган жисмоний дақиқаларни зарурий 

ва одатий машғулотга айлантирсалар, фарзандларига ўзлари шахсий намуна бўлган ҳолда энг 

тўғри тарбияни бера бошлаган бўладилар. Ваҳоланки, “Қуш уясида кўрганини қилади”, деб 

бежизга айтилмаган. Чунки оммавий спортни ривожлантиришнинг негизи оилада 

бажариладиган, ҳеч қандай маблағ талаб этилмайдиган ёки ортиқча муаммолар келтириб 

чиқармайдиган оддий эрталабки бадантарбиянинг ўзгинасидир. Жисмоний тарбия машқларини 

бажариш фақатгина инструктор ёки тренер раҳбарлигида, унинг кўрсатмалари асосида эмас, 

балки ҳар бир инсон ўзининг физиологик имкониятларидан келиб чиқиб, онгли равишда амалга 

ошириши зарур. Бу нарса инсоннинг ҳам жисмоний, ҳам тиббий, ҳам эстетик маданияти 

савиясини белгилайдиган мезондир. Зеро, жисмоний тарбия ва спорт – тенгсиз гўзаллик ва 

бебаҳо бойлик ҳисобланган саломатликнинг гарови эканлигини фарзандларимиз онгига 

болаликдан сингдирсаккина, эзгу мақсадимизга эришган бўламиз. 

